
Татарстан Республикасы Юстиция министрлыгының җирле үзидарә органнарына хокукый ярдәм күрсәтү максатларында алар белән хезмәттәшлеген оештыру турында
	




«Хөкүмәт сәгате» кысаларында Татарстан Республикасы Юстиция министры Р.И. Заһидуллинның Татарстан Республикасы Юстиция министрлыгының җирле үзидарә органнарына хокукый ярдәм күрсәтү максатларында алар белән хезмәттәшлеген оештыру турындагы мәгълүматын тыңлап фикер алышканнан соң, Татарстан Республикасы Дәүләт Советы КАРАР БИРӘ:

1. Татарстан Республикасы Юстиция министры Р.И. Заһидуллинның мәгълүматын игътибарга алырга. 
2. Татарстан Республикасы Дәүләт Советының Дәүләт корылышы һәм җирле үзидарә комитетына җирле үзидарә өлкәсендәге законнарны гамәлгә ашыруны тикшереп тору эшен дәвам итәргә.
3. Татарстан Республикасы Юстиция министрлыгына түбәндәгеләрне тәкъдим итәргә:
3.1. Җирле үзидарә органнарына муниципаль дәрәҗәдә хокукый системаны ныгытуда ярдәм күрсәтү буенча системалы эшне дәвам итүне. 
3.2. Хокукый характердагы мәсьәләләрне хәл итүгә ярдәм күрсәтүгә юнәлдерелгән үрнәк хокукый актлар, методик тәкъдимнәр һәм белешмә материаллар әзерләү һәм аларны җирле үзидарә органнарына бирү эшен дәвам итүне.
3.3. Муниципаль хезмәткәрләрнең профессиональ дәрәҗәсен күтәрүгә юнәлдерелгән укыту чараларын үткәрүне.
3.4. Муниципаль  норматив хокукый актларның федераль законнарга һәм республика законнарына туры килмәвен ачыклау һәм аларны төзәтү буенча тәкъдимнәр бирү максатларында аларга даими рәвештә анализ ясауны.
3.5. Җирле  үзидарә органнарының тапшырылган аерым дәүләт вәкаләтләрен үтәвен тикшереп торуны дәвам итүне.


4. Республика башкарма хакимият органнарына түбәндәгеләрне тәкъдим итәргә:
4.1. Җирле үзидарә органнарына хокук куллану мәсьәләләре, шулай ук тармак юнәлешләре буенча муниципаль норматив хокукый актлар эшләү буенча методик һәм хокукый ярдәм күрсәтүне.
4.2. Җирле дәрәҗәдә хокук мәсьәләләрен нәтиҗәле хәл итүне тәэмин итү максатларында республика башкарма хакимият органнарының һәм җирле үзидарә органнарының ведомствоара хезмәттәшлеген көчәйтүне.
5. «Татарстан Республикасы муниципаль берәмлекләре Советы» ассоциациясенә түбәндәгеләрне тәкъдим итәргә:
5.1. Хокукый характердагы мәсьәләләрне хәл иткәндә Татарстан Республикасы муниципаль берәмлекләренең һәм республика башкарма хакимият органнарының хезмәттәшлеген координацияләүне.
5.2. Җирле үзидарә органнарына муниципаль хезмәткәрләрнең хокукый грамоталылыгын күтәрүдә ярдәм күрсәтүне.
5.3. Җирле үзидарә органнарына хокукый характердагы мәсьәләләр буенча консультация ярдәме күрсәтүне.
5.4. Җирле үзидарә турындагы законнарны гамәлгә ашыру буенча Россия Федерациясе субъектларының иң яхшы тәҗрибәләрен, аларны Татарстан Республикасы муниципаль берәмлекләренең җирле үзидарә органнары эшчәнлегенә кертү максатларында, өйрәнүне дәвам итүне. 
6. Татарстан Республикасы муниципаль берәмлекләре башлыкларына түбәндәгеләрне тәкъдим итәргә:
6.1. Татарстан Республикасы муниципаль норматив хокукый актлар регистрына кертелергә тиешле норматив хокукый актларны һәм алар турында белешмәләрне Татарстан Республикасы Юстиция министрлыгына үз вакытында һәм тулы күләмдә тапшыруны тәэмин итүне. 
6.2. Муниципаль хезмәткәрләрнең Татарстан Республикасы Юстиция министрлыгы тарафыннан уздырыла торган белем бирү чараларында катнашуын тәэмин итүне.
6.3. Хокук куллану тәҗрибәсенә анализ ясауны, муниципаль норматив хокукый актларга мониторинг ясау сыйфатын арттыруны.
6.4. Закон нормалары эшчәнлегендә «Кодекс» автоматлаштырылган мәгълүмат системасыннан файдалануны активлаштыруны. 
6.5. Гражданнар өчен муниципаль массакүләм мәгълүмат чаралары, социаль челтәрләр һәм коммуникациянең башка каналлары аша хокукый мәгълүматтан файдалану мөмкинлеген тәэмин итүне.

7. Әлеге карарның үтәлешен тикшереп торуны Татарстан Республикасы Дәүләт Советының Дәүләт корылышы һәм җирле үзидарә комитетына йөкләргә.

